
OOREENKOMS VAN ONDDERRIG
TUSSEN
HO8RSKOOL LOUIS TRICHARDT
(DIE SKOOL)

Hierin verteenwoordig deur die skoolhoof in ooreenstemming met sy bevoegdhede ingevolge die toepaslike wetgewing,
behoorlik gemagtig hiertoe deur die Beheerliggaam.

EN
Volle naam en van) ("die Ouer") (Identiteitsdokument)
(Volle naam en van) ("die Leerder") (Identiteitsdokument)

NADEMAAL

1 Die Ouer begerig is om die Leerder by die Skool te laat registreer of te laat herregistreer en reeds by die Skool aansoek
om toelating van die Leerder gedoen het en;

2 Die partye hiermee die voorwaardes en bedinge ingevolge waarvan die Leerder by die Skool onderrig en opleiding sal
ontvang, formaliseer, welke onderrig en opleiding sal geskied ooreenkomstig die voorgeskrewe kurrikulum en
sillabusse.

DERHALWE KOM DIE PARTYE SOOS VOLG OOREEN:

1 [SKOOLGELD

1.1 Die jaarlikse skoolgeld beloop sodanige bedrag soos wat die Beheerliggaam jaarliks by wyse van 'n Ouervergadering soos
voorgeskryf kragtens Art 39(1) van die Suid-Afrikaanse Skolewet, 84/1996 (die Skolewet) voor die einde van November van
die betrokke jaar ten opsigte van die daaropvolgende jaar, bepaal.

1.2 Ingevolge Art 40 van die Skolewet is beide Ouers gesamentlik en afsonderlik aanspreeklik vir die betaling van skoolgeld,

welke skoolgeld, jaarliks vooruitbetaalbaar is. Die Beheerliggaam het in terme van sy bevoegdhede kragtens Art 20 van die
Skolewet die volgende toegewing tot die betaling daarvan gemaak:

1.2.1 'n Eenmalige betaling van die volle bedrag voor die einde Februarie van die betrokke jaar;
OF
1.2.2 Vier kwartaalikse gelyke betalings vooruit voor die sewende skooldag van elke kwartaal;
OF
1.2.3 Elf gelyke maandelikse paaiemente waarvan die eerste paaiement betaalbaar is voor of op 31 Januarie met 'n laaste

paaiment voor of op 7 November van die betrokke jaar. Neem asseblief kennis dat skoolgeld vooruit betaalbaar is
en slegs met 'n reéling met die hoof verander kan word.
1.3 Die ouer kies om die skoolgeld as volg te hanteer: (Verwys na bl. 7)

1.4 Indien die ouer in gebreke bly om die skoolgeld te betaal op die datum soos uiteengesit in klousule 1.2, sal die volle
uitstaande bedrag onmiddellik opeisbaar en betaalbaar wees.

1.5 Die Ouer sal aanspreeklik wees vir die regskoste verbonde aan die invordering van enige verskuldigde bedrag, op 'n
prokureur en eie kliéntskaal met inbegrip van die betaling van invorderingkommissie teen 10%, opsporingskoste en enige
sodanige addisionele koste deur die Skool aangegaan voor die Ouer se rekening aan prokureurs oorhandig sou word vir
invordering.

1.6 n Sertifikaat wat deur die Skoolhoof of alternatiewelik die Voorsitter van die Finansiéle Komitee van die Beheerliggaam
onderteken is, sal prima facie bewys wees van enige bedrag soos deur die Ouer verskuldig ingevolge hierdie ooreenkoms.

1.7 Indien aansoek om algehele vrystelling/gedeeltelike vrystelling/voorwaardelike vrystelling gedoen wil word, moet die nodige
Aansoekvorm voor of op 28 Februarie van die betrokke jaar saam met alle ondersteunende dokumentasie by die Skool
ingedien word. Die Ouer aanvaar hiermee dat hy/sy aansoek vir algehele vrystelling/gedeeltelike vrystelling/voorwaardelike
vrystelling van skoolgeld slegs oorweeg sal word nadat die Aansoekvorm en alle ondersteunende dokumentasie by die Skool
ingedien is. Die ouer aanvaar verder dat hy/sy eers vanaf die datum van die goedkeuring van die betrokke aansoek deur
die Beheerliggaam en/of die Beheerliggaam se gevolmagtigde vir sodanige algehele vrystelling/gedeeltelike kwalifiseer
vrystelling/voorwaardelike vrystelling van skoolgeld, sal kwalifiseer.

1.8 Die Skool bevestig dat die Regulasies wat ingevolge die Skolewet uitgevaardig is gedurende normale skoolure by die Skool
ter insae aan die Ouer beskikbaar is.

2 |EFFEKTIEWE DATUM
Hierdie ooreenkoms kom tot stand by ondertekening hiervan deur die Ouer ongeag die datum van ondertekening daarvan
deur die Skoolhoof en sal van toepassing wees vir die duur van die betrokke jaar.

3 |VERWYDERING VAN DIE LEERDER UIT DIE SKOOL
3.1 Die Ouer sal aan die Skool een kalendermaand vooraf kennis gee van sy voorneme om die Leerder uit die Skool te

verwyder en hierdie verpligting sal geld ongeag die rede vir die verwydering van die Leerder. Die Ouer sal aanspreeklik
wees vir die betaling van alle uitstaande skoolgeld tot die einde van die maand waarin die Leerder uit die skool verwyder word.

3.2 Indien die Ouer versuim om die vereiste kennisgewing van verwydering van die Leerder ingevolge klousule 3.1 te gee, bly die
Ouer aanspreeklik vir die betaling van die voorgeskrewe skoolgeld.

3.3 Nieteenstaande voorafgaande sub-klousule sal die Beheerliggaam geregtig wees om nie-nakoming hiervan te kondoneer of
kwytskelding van betaling te verleen in die Beheerliggaam se uitsluitlike diskresie.

4 |ONDERRIG VAN DIE LEERDER
Die skool sal aan die Leerder onderrig en opleiding voorsien in ooreenstemming met die kurrikulum en sillabusse soos deur
die Onderwys Departement voorgeskryf, of enige ander wyse waarop die Beheerliggaam kragtens sy bevoegdhede regtens
mag besluit.

5 |DISSIPLINERE AANGELEENTHEDE
5.1 Alle dissiplinére aangeleenthede wat verband hou met die onderrig en opleiding van die Leerder, berus by die Skoolhoof/
Beheerliggaam of 'n persoon wat skriftelik deur die Skoolhoof daartoe gemagtig is in sy/haar/hulle uitsluitlike diskresie.

5.2 Beheer van, skorsing en uitsetting van Leerders en die toediening van ander strawwe aan 'n Leerder(s), sal in ooreenstemming
met die bepalings van die toepaslike wetgewing en die skool se gedragskode geskied.

5.3 Dissiplinére aangeleenthede sal hanteer word kragtens die bepaling van die Gedragskode soos van tyd tot tyd gewysig.
Die ouer onderneem om op hoogte te wees van die dissiplinére kode en onderneem dat die Leerder te alle tye
die bepalings van die Gedragskode sal gehoorsaam.

6 |VRYWARING DEUR DIE OUER
Die ouer vrywaar hiermee:

6.1 Die Skool, sy werknemers en amptenare teen beserings, skade, of enige ander verlies deur enige persoon as gevolg van
die opsetlike/en of nalatige optrede van die Leerder; en

6.2 Die Skool, sy werknemers en amptenare buiten in gevalle van opsetlike of nalatige optrede van die skool, sy werknemers en
amptenare teen enige aanspreeklikheid voorspruitend uit enige beserings of siekte/s van die Leerder en verleen magtiging
aan die Skoolhoof of enige personeellid indien die Skoolhoof nie beskikbaar is nie, om toestemming te
verleen vir enige operasie of mediese behandeling wat die Leerder dringend mag benodig indien dit nie moontlik
is om die Ouer dadelik in die verband te kan kontak nie.

7 |ONDERNEMING DEUR DIE OUER

Die ouer onderneem om:

7.1 Uitvoering te gee aan die voorskrifte van die skool, soos van tyd tot tyd bekend gemaak mag word en enige verwysing(s)
daartoe;

7.2 Die Leerder kragtens Departementele voorskrifte/instruksies te laat immuniseer teen alle normale infeksies en/of aansteeklike
siektes en om, op versoek van die Skool, bewys van sodanige immunisasie te lewer;

7.3 Alle klerasie en eiendom van die Leerder duidelik te merk;

7.4 Die Skool vrywaar van enige aaspreeklikheid vir skade aan of verlies van enige artikel wat deur die Leerder na die skool of
enige ander buite-kurrikulére aktiwiteit gebring word;

7.5 Die nodige vervoer te voorsien om die gereelde skoolbywoning van die Leerder te verseker; en

7.6 Die Skool onverwyld te verwittig van die Leerder se afwesigheid by die Skool en om skriftelike redes vir sodanige afwesigheid
te verstrek.

8 |GEDRAGSKODE

8.1 Die Ouer neem kennis dat die Skool se gedragskode jaarliks direk aan die Leerder beskikbaar gemaak word.

8.2 Die Gedragskode van die Skool, soos van tyd tot tyd van toepassing, is te alle tye op die Leerder van toepassing en die Ouer
sal toesien dat die Leerder alle bepalings van die Gedragskode stiptelik nakom.

8.3 Die Skool bevestig dat die Skool se Gedragskode gedurende normale skoolure by die Skool ter insae aan die Ouer
beskikbaar is. (Meer prominente aangeleenthede sal ook d.m.v "communicator" met ouers gekommunikeer word,
hetsy per epos of per slimfoon.

9 [REMEDIES |
9.1 Indien dit geag word dat die Ouer hierdie ooreenkoms verbreek het, sal die Skool bevoeg, maar nie verplig wees om
uitvoering van sy regte ingevolge van hierdie ooreenkoms deur middel van toepaslike regstappe of andersins af te dwing.

9.2 Die remedies ingevolge hierdie klousule sal aanvullend tot en sonder benadeling van enige ander regte, hetsy
gemeenregtelik of statutér van die Skool uitgeoefen word.

10 |ALGEMEEN

10.1 Geen wysiging, kansellasie, variasie van of toevoeging hiertoe sal enige regskrag hé of bindend op die partye wees
indien dit nie skriftelik geskied en deur die partye of hul gemagtigde verteenwoordigers onderteken is nie.

10.2 Hierdie dokument tesame met die registrasievorm hierby aangeheg, bevat die volledige ooreenkoms tussen die partye en
geen party sal gebonde wees aan die ondernemings, voorstellings of waarborge wat nie hierin vervat is nie.

10.3 Geen grasie, verslapping of uitstel wat een party aan die ander mag verleen, sal die party in enige opsig daarvan weerhou
of benadeel in die toekomstige uitvoering van enige van sy regte of verpligtinge nie.

10.4 Geen partye mag sy regte of verpligtinge ingevolge hierdie ooreenkoms aan 'n ander party sedeer of delegeer, sonder die
vooraf skriftelike goedkeuring van die ander party nie, en sodanige toestemming sal nie onredelikerwys weerhou word nie.

10.5 Die opskrifte wat in hierdie ooreenkoms voorkom dien slegs vir verwysingsdoeleindes en affekteer geensins die interpretasie
van die ooreenkoms nie.

10.6 Die Ouer verkies hiermee, vir doeleindes van hierdie ooreenkoms en domicilium citandi et executandi die adres soos
hieronder aangedui en die Ouer sal geregtig wees om die verkose domicilium deur skriftelike kennisgewing aan die skool
te wysig met dien verstande dat sodanige verandering eers 14 dae na ontvangs van voormelde kennisgewing in werking
sal tree.

10.7 Die maksimum ouderdom wat ‘n leerder in ‘n bepaalde graad mag wees, is soos volg:
| Graad 8 : 16 jaar | | Graad 9 : 17 jaar | |Graad 10 : 18jaar| |Graad 11: 19jaar| |Graad 12 : 20 jaar
(Amptelike bewys van ouderdom moet gelewer word (ID dokument / geboortesertifikaat).

Woonadres :

Poskode

Posadres

Poskode

10.7 Dit bly die Ouer se verantwoordelikheid om enige veranderinge van besonderhede.

10.8 Enige kennisgewing wat ingevolge hierdie ooreenkoms aan die Ouer moet geskied, kan deur middel van een of meer van
die volgende wyses versend word:

1 Per geregistreerde pos; of
2 Per hand; of

3 Per faks; of

4 Per e-pos, of

5 Per "Communicator"

en sal geag ontvang te wees binne drie (3) dae nadat dit soos voormeld aan die Ouer versend is.
10.9 Die ondergetekende bly aanspreeklik vir die nakoming van alle terme van hierdie coreenkoms ongeag wie verantwoordelik

mag wees vir die betaling van die skoolfonds en bevestig dat hy/sy behoorlik gemagtig is om hierdie ooreenkoms namens
albei Ouers te onderteken (indien van toepassing)

GETEKEN deur die Ouer (s) te LOUIS TRICHARDT op hede hierdie dag van 20

() HANDTEKENING VAN OUER/VOOG (i) HANDTEKENING VAN OUER/VOOG




VRYWARINGSVORM MET BETREKKING TOT LEERDERFOTO'S /
BEELDMATERIAAL / - VIDEO'S

Volgens nuwe wetgewing moet ouers / voogde van die skool vrywaring aan die skool verleen
om van leerderfoto's / -beelde / -video's / Whatsapp-groepe gebruik te maak. Ons vra u hiermee om
die volgende inligting deur te gaan en aan te dui of u instem, waarna u die vorm onderteken en moet indien.

Ek,

Ouer / Voog Volle naam en van

Leerling, Volle naam en van

Huidige Graad

HIERMEE VERLEEN TOESTEMMING AAN HOERSKOOL LOUIS TRICHARDT

1

om foto's/beeldmateriaal/video's van my kind hieronder te vertoon as deel van:

*

*

n demonstrasie/projek/aktiwiteit in die loop van die klaskameronderrig;

n voorbeeldprojek/-aktiwiteit op CD wat vir gebruik in opvoedkundige werksessies, klaskamers, advertensies,
ensovoorts deur die skool geskep is;

die skool se webblaaie en sosialemediaplatforms (waaronder Facebook, Instagram en AWSUM nuus);
voorbeelde wat aan programuitgewers gegee, of wedstrydinskrywings wat by borge ingedien word;
video-opname vir 'n program in verband met die skool wat op 'n televiestasie uigesaai sal word; en/of

enige gedrukte publikasie, wat insluit, dog nie beperk is nie tot, koerante, tydskrifte, jaarboeke, ensovoorts.

Deur hierdie toestemming te verleen, begryp ek dat die skool foto's/beeldmateriaal/video's van my kind kan gebruik vir

doeleiendes om prestasies te vier en onderwysgeleenthede bekend te maak, soos wat die skoolbeheerliggaam en die

skoolhoof goeddink, en dat sodanige gebruik vertoning in die skoolfotogalery kan insluit.

Ek verstaan voorts dat hoewel die skool wat met die foto's/beeldmateriaal/video's verbind word, geidentifiseer sal word,

en volwassenes wat in foto's/beeldmateriaal/video's verskyn by die naam genoem mag word, geen persoonlik
identifeseerbare inligting van my kind, buiten vir die naam van my kind, saam met enige foto/beeld/video gebruik
word nie.

Ek onderteken hierdie vrywaringsvorm in die wete dat enige foto's/beeldmateriaal/video's wat op die skool se
webtuitste gepubliseer word, deur verskeie nuusorganisasies, waaronder gedrukte, elektroniese en uitsaaimeda,
bekom en gereproduseer kan word, en daarom vrywaar ek die skool van enige aanspreeklikheid wat kan ontstaan

uit die gebruik van foto's/beeldmateriaal/video's van my kind in skoolwebpublikasies.

Daarbenewens begryp ek dat moontlike gevare bestaan in verband met die publikasie van foto's, beeldmateriaal en

video's op 'n webtuiste, aangesien wéreldwye toegang tot die internet dit onmoontlik maak om te beheer wie toegang
tot die inligting verkry.




Dui aan of u saamstem (JA) of nie (NEE) met die bostaande afdeling

[ ]
[ nee

2 dat my kind lid kan wees van amptelike Whatsapp -groepe van die Louis Trichardt Hoérskool (akademici / sport /

kultuur / koshuis).
* Hierdie Whatsapp -groepe word slegs beheer deur onderwysers en afrigters verbonde aan die Hoérskool

Louis Trichardt

*'n Lys met die amptelike Whatsapp -groepe van die Hoérskool Louis Trichardt is beskikbaar by die
bemarkingskantoor (deursigtigheid is belangrik).

*  Skoledissipline en -re€ls, soos in die klaskamer, is 0ok van toepassing op hierdie groepe

*  Groepreéls sal op elke groep geplaas word

Dui aan of u saamstem (JA) of nie (NEE) met die bostaande afdeling

[ oA
[ Inee

NEEM KENNIS

*  Leerders 18 jaar en ouer kan self die vrywaringsvorm teken.
* n Afsonderlike vorm moet vir elke leerder ingevul word.

Handtekening van ouer / voog

Ouers/ Voog volle name

ID / Paspoort Nommer

Datum




VRYWARINGSVORM - HOERSKOOL LOUIS TRICHARDT

(Volle naam & van)
die ouer / voog van

(Volle name & van)

NB: Elke ingeskrewe leerder in die skool moet minstens aan een sport / kultuuraktiwiteit deelneem in die jaar

1

gee hiermee toestemming dat hy/sy aan die volgende buitemuurse aktiwiteite, wat deur die skool aangebied word, mag deelneem, asook aan
die vriendskaplike en ligabepalings waarby die skool ingeskryf is.

Rugby Sokker  |Gholf Skyfskiet ATKV
Krieket Tennis  |Perdry Skaak Revue
Hokkie Fietsry  [Swem Debat Koor
Netbal Atletiek  |Gimnastiek Redenaars

Ook verleen ek toestemming/nie toestemming dat hy/sy opvoedkundige uistappies en sporttoere wat deur die skool gereél of deur die klas
beplan word, mag meemaak en van vervoer, soos deur die skool gereél, gebruik mag maak.

Ek verleen magtiging aan die skoolhoof of enige onderwyser om toestemming te verleen vir enige operasies of mediese behandeling wat my
kind dringend mag benodig indien dit nie moontlik is om onverwyld met my in verbinding te tree nie.

Ek verleen magtiging aan enige personeel om die volgende Skedule "0" medikasie aan my kind te verskaf indien nodig:

Panado D Scopex D Immodium D Medazine D Allergex D

Ek versoek egter dat die verantwoordelike persoon op die volgende sal let:
(Noem aspekte waarvan die onderwyspersoneel bewus moet wees, bv. allergie€, geneigdheid tot

abnormale bloeding, epileptiese aanvalle ens.)

Die volgende inligting is noodsaaklik in geval van mediese behandeling of hospitalisasie.
Voltooi asseblief waar van toepassing:
Naam van mediese fonds:

Mediese fondsnommer:

Naam van hooflid:

Magsnommer (Staande mag, S.A.P.D., ens.)

Naam en nommer van ‘n kontakpersoon indien U nie beskikbaar is nie. (BELANGR|K)

Naam:

Sel nommer:

Verwantskap:

Ek aanvaar dat alle redelike voorsorg getref sal word vir die veiligheid en welstand van my kind en dat ek verantwoordelik gehou sal word

vir die betaling vir enige mediese en/of hospitaalrekeninge, indien van toepassing ingeval van besering, wat nie aan die nalatigheid van die
verantwoordelike personeel toegeskryf kan word nie.

Ek vrywaar en stel Hoérskool Louis Trichardt kwyt van enige aanspreeklikheid vir enige verlies wat ek of my minderjarige kind mag ly as
gevolg van sy/haar deelname aan bogenoemde aktiwiteit of gebruik van skoolfasaliteite, ongeag die oorsaak daarvan.

Ek het die bepalings van hierdie vrywaring gelees en ten volle verstaan en begryp dat ek aansienlike regte prysgee vir myself en namens my
minderjarige kind.

